
				এই পাতাটির মুদ্রণ সংশোধন করা প্রয়োজন। 
প্রথম অঙ্ক
মোর পরে হেন আজ্ঞা ? আমি হ’ব বিশ্বাসঘাতক ? আপনি দাড়ায়ে আছে বিশ্বমাতা—হৃদয়ের বিশ্বাসের পরে, সেই তার অটল আসন, আপনি তা’ ভাঙিতে বলিবে দেবী আপনার মুখে তাহা হ’লে আজ যাবে রাজা, কাল দেবী, মনুষ্যত্ব ভেঙে পড়ে যাবে, জীর্ণভিত্তি
আটালিকা সম ।
জয়সিংহ
ধন্য, সেনাপতি ধন্ত !
রঘুপতি
ধন্য বটে তুমি । কিন্তু এ কি ভ্রান্তি তব ! যে রাজা বিশ্বাসঘাতী জননীর কাছে, তা’র সাথে বিশ্বাসের বন্ধন কোথায় ?
নয়নরায় কি হইবে মিছে তর্কে ! বুদ্ধির বিপাকে চাহি না পড়িতে । আমি জানি এক পথ আছে—সেই পথ বিশ্বাসের পথ ! সেই সিধে পথ বেয়ে চিরদিন চলে’ যাবে
অবোধ অধমভূতা এ নয়নরায় !
( প্রস্থান )

